
Alþingi 
Erindi nr. Þ 141/482 

komudagur 13.11.2012
Til Atvinnuveganefndar Alþingis

Akureyri, 14.11.2012

Erindi til Atvinnuveganefndar vegna þingmáls 282, þingskjal 315 
Endurskoðun Laga um búfjárhald

Inngangur
Tel að í nýjum lögum um búfjárhald eigi að vera skýrt kveðið á um að bann við lausagöngu sé 
meginregla. Slík meginregla myndi bæta starfsumhverfi skógræktar, landgræðslu og margvís- 
legrar annarrar landnýtingar. Undanþágur eru hugsanlegar gegn ströngum skilyrðum. Slíkri 
meginreglu fylgi skylda búfjáreiganda að sækja og fjarlægja fé í hans eigu sem gengur til beitar 
á landi annarra án heimildar.

Tel einnig að koma eigi fram í nýjum lögum um búfjárhald að skógrækt teljist til atvinnu- 
starfsemi á bújörðum sem standi fyllilega jafnfætis öðrum undirstöðugreinum búskapar í 
landinu. Nauðsynlegt er að þetta komi skýrt fram til þess að aðrar búgreinar sem byggja 
afkomu sína á búfénaði fari að gera sér grein fyrir þessu og taka tillit til þess.

Tel að í Lög um búfjárhald eigi að koma nýtt ákvæði, sjá 9. gr. III Kafla hér að neðan.

Frumvarpið
Þegar litið er til fyrirliggjandi frumvarps þá eru það greinar í III kafla laganna sem ég geri 
athugasemdir við.

5. gr. Lagt er til að þessi grein sé umorðuð á þann hátt að eigendur beri fulla ábyrgð á búfénaði 
sínum:
Lausaganga búfjár er óheimil. Sveitastjórnum, einni eða fleiri samliggjandi sveitarfélaga, er 
heimilt að veita undanþágu frá  slíku banni til 5 ára í senn að fengnu samþykki allra 
landeigenda áþví svæði sem tilgreint er. Skilyrði slíkra undanþága yrðu sett nánar í reglugerð.

7. gr. Óeðlilegt er að varsla búfjár sé færð með svo eindregnum hætti á hendur þess sem vill 
friða land, og getur það vart verið í samræmi við stjórnarskrá. Ábyrgðin verður að vera þess 
sem á búfénaðinn, sbr. breytingartillögu hér að ofan við 5. gr. Ég legg til að 7. gr. verði með 
eftirfarandi hætti:
Umráðamanni lands er heimilt að ákveða að tiltekið og afmarkað landsvæði sé friðað svæði og 
er þá umgangur og beit búfjár þar bönnuð. Haft skal samráð við viðkomandi sveitarfélag um 
fyrirkomulag vörslu. Eftir atvikum skal haft samráð við viðkomandi búnaðarsamband, 
landshlutaverkefni í skógrækt eða Landgræðslu ríkisins um fyrirkomulag friðunarinnar.

Þegar 8. gr. fyrirliggjandi frumvarps er skoðuð hefur maður á tilfinningunni að ábyrgð hafi 
víxlast frá búfjáreiganda yfir á landeiganda. Í ljósi þess að merkingar búfjár í dag bjóða upp á 
að þekkja skepnur á færi og fá þannig upplýsingar um hver eigandinn er, án þess að þær séu 
handsamaðar, þá er lagt til að 8. gr. breytist og hljóði þannig:
Komist búfénaður inn á friðað svæði skal landeigandi komast að hvaðan skepnurnar eru og 
gera búfjáreiganda tafarlaust viðvart. Búfjáreigandi geri þá strax ráðstafanir tilþess að 
skepnurnar séu handsamaðar og fjarlægðar. Hafi skepnurnar valdið tjóni á hinu friðaða 
svæði koma landeigandi og búfjáreigandi sér saman um hæfan aðila til að meta tjónið, sem



búfjáreiganda er þá skylt að bæta. Verði þess vart að sömu skepnurnar séu handsamaðar 
aftur og aftur á ákveðnu friðuðu svæði er hægt að fara fram á að búfjáreigandinn haldi þeim 
heimavið á búi sínu en sleppi þeim ekki á afrétt.

Ég legg til að nýtt ákvæði komi inn í III kafla laganna sem 9. grein:
Búfjáreiganda er skylt að sjá tilþess að búfénaður í hans eigu valdi ekki hættu á þjóðvegum 
landsins. Honum ber að hafa sérstaka skyldutryggingu vegna tjóns sem skepnur í hans eigu 
kunna að valda, e f á þær er ekið, hvort sem er líkams- eða eignatjón.

